[bookmark: OLE_LINK1][bookmark: OLE_LINK2]                                   
	[image: C:\Users\admin\Desktop\MSSRF Logo 2. 2024.png]
	வானிலை சார்ந்த வேளாண் ஆலோசனை அறிக்கை 
	[image: IMD_LOGO]

	
	இணைந்து வழங்குபவர்கள்
	

	
	பிராந்திய வானிலை மையம் சென்னை - இந்திய வானிலைத் துறை
	

	
	ம. சா. சுவாமிநாதன் ஆராய்ச்சி நிறுவனம் மற்றும்
	

	
	ரெட்டியார்சத்திரம் விதை உற்பத்தியாளர்கள் சங்கம்
	

	
	மாவட்டம்     :
	மதுரை
	காலம் : 
	30/11/2024
	முதல்
	04/12/2024
	

	
	அறிக்கை எண் :
	096/ 2024       
	வெளியீட்டு நாள்  : 
	29/11/2024
	




மதுரை மாவட்டத்தின் கடந்த வார வானிலை
பெரும்பாலான பகுதிகளில் அதிகபட்ச வெப்பநிலை 28°-32° செல்சியஸ் ஆகவும், குறைந்தபட்ச வெப்பநிலை 22° -24° செல்சியஸ் ஆகவும் பதிவானது. மேலும் மழை பெறப்பட்டது. 

	கடந்தவார வானிலை
(26.11.2024 முதல் 28.11.2024)
	அடுத்த ஐந்து நாட்களுக்கான வானிலை முன்னறிவிப்பு – 04-12-2024- 08.30 வரை

குறுஞ்செய்தி : 
மாவட்டத்தின் ஒரு சில இடங்களில் நவம்பர் 27 தேதி சற்றே  கன மழையும் மற்றும் அதனை தொடர்ந்து 4 நாட்களுக்கு மிதமான மழைக்கு வாய்ப்புள்ளது. அதிகபட்ச வெப்பநிலையானது 26°-29° செல்சியஸ் ஆகவும், குறைந்தபட்ச  வெப்பநிலையானது 21°- 24° செல்சியஸ் ஆகவும் பதிவாகலாம். வானம் மேகமூட்டத்துடன் காணப்படும். மணிக்கு 4 முதல் 16 கி.மீ வேகத்தில், வடமேற்கு மற்றும் தென்மேற்கு திசைகளிலிருந்து காற்று வீசக்கூடும். 

பொது ஆலோசனை: 
அடுத்த வாரத்திற்கான விரிவாக்கபட்ட வரம்பு வானிலைமுன்னறிவிப்பு (29 நவம்பர் – 12 டிசம்பர் 2024): 
மழைப்பொழிவு :
29-11-2024 – 05-12-2024: நீட்டிக்கப்பட்ட வரம்பு கணிப்புகளின்படி, வரும் வாரத்தில் மாவட்டத்தில்  இயல்பானது முதல் இயல்பை விட சற்று கூடுதலான மழை பெய்ய வாய்ப்பு உள்ளது.

06-12-2024 – 12-12-2024: நீட்டிக்கப்பட்ட வரம்பு கணிப்புகளின்படி, வரும் வாரத்தில் மாவட்டத்தில்  இயல்பை ஒட்டியோ அல்லது இயல்பை விட கூடுதலான மழை பெய்ய வாய்ப்பு உள்ளது.

அதிகபட்ச வெப்பநிலை :
29-11-2024 – 05-12-2024: மாவட்டத்தில் அதிகபட்ச வெப்பநிலையை பொருத்தமட்டில் இயல்பை ஒட்டியே காணப்படும். 26° செல்சியஸ் முதல் 30° செல்சியஸ் வரை இருக்க  வாய்ப்பு.

06-12-2024 – 12-12-2024: மாவட்டத்தில் அதிகபட்ச வெப்பநிலையை பொருத்தமட்டில் இயல்பானது முதல் இயல்பை விட சற்று அதிகமாக காணப்படும். 26° செல்சியஸ் முதல் 32° செல்சியஸ் வரை இருக்க  வாய்ப்பு.

குறைந்தபட்ச வெப்பநிலை :
29-11-2024 – 12-12-2024: மாவட்டத்தில் குறைந்தபட்ச வெப்பநிலையை பொருத்தமட்டில் இயல்பானது முதல் இயல்பை விட சற்று அதிகமாக காணப்படும். 18° செல்சியஸ் முதல் 22° செல்சியஸ் வரை இருக்க  வாய்ப்பு.

தொடர்ந்து மேக மூட்டத்துடன் கூடிய ஈரப்பதமான வானிலை நிலவுவதால் விவசாயிகள் ஒரு ஏக்கருக்கு 10-15 என்ற எண்ணிக்கையில் மஞ்சள் ஒட்டும்பொறி அட்டைகளை வைத்து சாறு உறிஞ்சும் பூச்சிகளின்  நடமாட்டத்தையும்  ஒரு ஏக்கருக்கு 5-10 என்ற எண்ணிக்கையில்  ஊதா ஒட்டும்பொறி அட்டைகளை வைத்து அசுவினி மற்றும் இலைத் துளைப்பான் நடமாட்டத்தையும் கண்கானிக்கவும்.

எதிர்பார்க்கப்படும் வானிலைக்கேற்ற வேளாண் ஆலோசனைகள் 
முக்கிய பயிர்கள் : நெல், பருத்தி, கால்நடை.

நெல்: 
நெற்பயிரில் தற்போது இலைக்கருகல் நோயின் தாக்குதல் பரவலாக தென்படுகின்றது. இது பெரும்பாலும் நெற்பயிர்  நட்ட 3 முதல் 4வது வாரங்களில் தோன்றுகிறது.  
இந்நோய் ஒருவகை பாக்டீரியாவால் உண்டாகின்றது, இது முழுச் செடியையோ அல்லது ஒரு சில இலைகளையோ வாடச் செய்யும், இலைகள் மஞ்சள் நிறமாகி பின்னர் கருகியது போன்று தோன்றும். 
இது பாசன நீர், மழை மற்றும் காற்று மூலம் பரவுகிறது.  பறித்த நாற்றின் சேதமடைந்த வேரின் மூலமாக பாக்டீரியாக்கள் நெற்பயிரின் உட்புகுந்து பயிரைத் தாக்குகின்றன. 
இந்நோயினை கட்டுப்படுத்த 5 சதம் வேப்பங்கொட்டைச் சாறு அல்லது 3 சத வேப்பெண்ணெய் கரைசல் அல்லது 10 சதம் வேப்பம் பிண்ணாக்குச் சாறு அல்லது 20 சத சாணக்கரைசல், இவைகளில் ஏதேனும் ஒன்றை நோய் தோன்றும் தருணத்தில் ஒருமுறையும் மீண்டும் 10 நாட்கள் இடைவெளியில் மறுமுறையும் தெளிக்க வேண்டும்.

பருத்தி: 
தற்பொழுது நிலவிவரும் பருவசூழ்நிலையில் பருத்தியில் அசுவினி தாக்குதல் பரவலாக தென்படுகிறது. 

நோயின் அறிகுறிகளாக, பூச்சிகள் இலை மற்றும்  குருத்துக்களின் சாறை உறிஞ்சுவதால் தாக்கப்பட்ட பயிர்களில் இலைகள் மற்றும் தண்டுகள் வளர்ச்சிக் குன்றி காணப்படும். 

மேலும் பூச்சிகள்  தேன் போன்ற கழிவுத் திரவத்தை இலைகளின் மேற்புறத்தில் சுரக்க செய்கின்றது. தாக்கப்பட்ட இலைகள் கருமையாக மாறி காய்ந்து விடுகிறது. 

இதனை கட்டுப்படுத்த, ஒரு ஏக்கருக்கு 50 மி.லி என்ற அளவில் இமிடாகுளோபிரிட் 17.8% SL மருந்தினை தெளிக்கவும்.

கால்நடை:
கால்நடைகளை கோமாரி நோயிலிருந்து காப்பாற்ற அருகில் உள்ள கால்நடை மருத்துவரை அணுகி தங்களின் கால்நடைகளுக்கு 8 வார வயதில் முதல் தடுப்பூசியும் 12 வார வயதில் இரண்டாவது தடுப்பூசியும் 16 வார வயதில் மூன்றாவது தடுப்பூசியும் பின்பு 4 மாதத்திற்கு ஒருமுறை என கோமாரி நோய்க்கான தடுப்பூசியை தவறாமல் போட்டுக் கொள்ளவும்.

